
KHUTBAH JUMAAT 
 

“IBRAH DARIPADA HIJRAH” 
(27 Jun 2025M/ 1 Muharam 1447H) 

___________________________________________________________________________________________________________________________ 
 

 .هِنِانَتِمْاوَ هِقِيْفِوْـَت ىلَعَ هُلَ رُكُّْشلاوَ ،هِنِاسَحْإِ ىلَعَ ِِّٰ+ دُمْحَـلْاَ ،ِِّٰ+ دُمْحَـلْاَ
 َّنأَ دُهَشْأَوَ .هِنِأْشَلِ امًيْظِعْـَت هُلَ كَيْرِشَ لاَ هُدَحْوَ ُّٰ+ا َّلاإِ هَـٰلَإِ لاَ نْأَ دُهَشْأَوَ
 كْرَِوَ̂ مْلِّسَوَ لِّصَ َّمهُلّٰلاَ .هِنِاوَضْرِ لىَإِ يْعِاَّدلا هُلُوْسُرَوَ هُدُبْعَ ادًَّمحَـمُ Uَدَيِّسَ
 .ينَْعِمَـجْأَ هِبِاحَصْأَوَ هِلِآ ىلَعَوَ دٍَّمحَـمُ Uَدِيِّسَ ىلَعَ
 ،َّلجَوَ َّزعَ اللهِ ىوَقْـَتبِ يْسِفْـَنوَ مْكُيْصِوْأُ ،نَوْمُلِسْمُلْا اهَُّـيأَ ايَـَف ،دُعْـَب اَّمأَ
 .نَيْرِخِلآاْوَ ينَْلَِّولأَْلِ اللهِ ةَُّيصِوَ يَهِفَ

 

Kaum muslimin yang dirahmati Allah, 
Marilah kita bersama-sama mempertingkatkan keimanan dan 

ketaqwaan kepada Allah subhanahu wata’ala dengan melaksanakan 

segala perintah-Nya dan meninggalkan segala larangan-Nya. 

Semoga kita memperoleh kejayaan dan kebahagiaan di dunia dan di 

akhirat. Bersempena dengan sambutan tahun baru 1447 Hijriyyah 

pada hari ini, maka khatib akan membicarakan khutbah yang 

bertajuk ‘Ibrah Daripada Hijrah'. 
 

Kaum muslimin yang dirahmati Allah, 
Penentuan tahun Hijrah ini telah dibuat pada zaman Khalifah Umar 

bin al-Khattab radiallahu anhu. Beliau telah memilih peristiwa hijrah 

Rasulullah sallallahu alaihi wasallam sebagai detik bermulanya 

kalendar Islam. Antara tujuannya ialah supaya kita mengingati 

peristiwa tersebut, yang mencerminkan kemenangan Islam, dan 

menjadi pemisah antara yang hak dengan yang batil.  
 

Apabila kita menghayati peristiwa hijrah Nabi sallallahu alaihi 

wasallam kita menyaksikan bahawa hijrah bukan sahaja 

memaparkan erti keimanan, pengorbanan, keikhlasan, ketahanan, 

keyakinan dan keberanian, tetapi hijrah juga menyelitkan unsur 
kebijaksanaan serta kepentingan perancangan dan strategi. 
 

Peristiwa hijrah Rasulullah sallallahu alaihi wasallam tidak berlaku 

dalam sekelip mata atau secara kebetulan sahaja. Ia telah dirancang 

dan disusun dengan rapi oleh Rasulullah sallallahu alaihi wasallam. 

Walaupun peristiwa hijrah berlaku pada tahun 622 Masihi, tetapi 

Baginda sallallahu alaihi wasallam telah merangka taktik dan strategi 

dengan cukup teliti lebih awal lagi. Bahkan kita menyaksikan usaha 

yang dijalankan Baginda sallallahu alaihi wasallam melalui 

dakwahnya ke Taif pada tahun ke-10 hijriyah. Juga dakwah Nabi 

sallallahu alaihi wasallam semasa musim Haji kepada 26 kabilah 

arab, mengajak mereka menerima Islam. Semuanya menolak ajakan 

Rasulullah sallallahu alaihi wasallam. 
 

Sehinggalah Allah subhanahu wata'ala pertemukan Nabi sallallahu 

alaihi wasallam dengan golongan Ansar daripada kota Madinah. 

Mereka bukan sahaja menerima Islam, bahkan bersedia untuk 

menerima Rasulullah sallallahu alaihi wasallam dan para sahabatnya 

berhijrah ke Madinah. Firman Allah subhanahu wata'ala dalam Surah 

al-Hasyr, ayat 9 yang bermaksud: 

Dan orang (Ansar) yang mendiami negeri (Madinah) serta beriman 

sebelum mereka, mengasihi orang yang berhijrah ke negeri mereka, 

dan tidak ada pula dalam hati mereka perasaan berhajatkan apa 

yang telah diberi kepada orang yang berhijrah itu; dan mereka juga 

mengutamakan orang yang berhijrah itu lebih daripada diri mereka 

sendiri, sekalipun mereka dalam keadaan kekurangan dan amat 

berhajat. Dan (ingatlah), sesiapa yang menjaga serta memelihara 

dirinya daripada dipengaruhi oleh tabiat bakhilnya, maka merekalah 

orang yang berjaya. 
 

Setelah persetujuan kaum Ansar tersebut, Baginda sallallahu alaihi 

wasallam sekali lagi merancang proses penghijrahan, dengan 

membenarkan sebahagian sahabat untuk berhijrah terlebih dahulu. 

Sementara sahabat lain termasuklah Nabi sallallahu alaihi wasallam 

sendiri menangguhkan penghijrahan mereka supaya kaum Musyrikin 

Makkah tidak mengetahui perancangan mereka. 
 

Lihatlah betapa telitinya perancangan Nabi sallallahu alaihi wasallam 

Hal ini sekaligus mencerminkan kebolehan Rasulullah sallallahu 

alaihi wasallam untuk melihat ke hadapan, dan melaksanakan 

rancangan jangkamasa panjang.  
 

Kaum muslimin yang dirahmati Allah, 
Walaupun peristiwa hijrah telah berlaku hampir 1500 tahun dahulu, 

tetapi kisah itu telah menyediakan contoh yang amat bermakna 

kepada kita. Melalui peristiwa hijrah Rasulullah sallallahu alaihi 

wasallam ini tersingkap beberapa pengajaran yang sangat penting 

yang dapat kita perolehi faedahnya bersama. 

Pertama: Bertawakal dan berkeyakinan kepada Allah subhanahu 

wata'ala dapat membina daya kekuatan bagi insan. 
Sekiranya kita meneliti usaha yang telah dibuat oleh Nabi sallallahu 

alaihi wasallam sebelum peristiwa hijrah lagi, kita akan mendapati 

bahawa Rasulullah sallallahu alaihi wasallam telah berusaha bukan 

sekali dua, akan tetapi lebih daripada 26 percubaan berdakwah 

dengan kabilah-kabilah arab, bagi mengajak mereka kepada Islam.  
 

Mungkin bagi segelintir individu akan mudah berputus asa setelah 

beberapa kali berusaha dan menemui kegagalan. Melalui peristiwa 

hijrah, Rasulullah sallallahu alaihi wasallam mendidik kita agar 

mempunyai keyakinan yang kuat dan mantap bahawa Allah 

subhanahu wata'ala adalah penentu segala-galanya dan tidak 

mudah berputus asa. Apa yang dituntut daripada kita adalah 

kegigihan dalam berusaha, manakala hasil dan natijahnya 

merupakan ketetapan dan ketentuan illahi sepenuhnya. Sifat tawakal 

dan reda ini akan menjadikan hati kita kuat, seterusnya menjadi 

dorongan untuk terus menambahbaik usaha kita pada setiap masa.   
 

Allah subhanahu wata'ala telah menetapkan nasib setiap insan. Oleh 

itu, insan wajib berusaha untuk mencapai kejayaan dengan 

bersungguh-sungguh. Jika usaha yang dilakukan adalah 

bersungguh-sungguh, maka keputusan yang diperolehi juga, insya 

Allah akan memuaskan. Dan sekiranya usahanya kurang, maka 

keputusan yang diperolehinya juga mungkin akan kurang 

memuaskan. Firman Allah subhanahu wata'ala dalam surah al-Ra’ad 

ayat 11: 

 ... ۗ مْهِسِفُنtَِ امَ ا۟ويرُِّغَـُي َّٰتىحَ مٍوْقَبِ امَ يرُِّغَـُي لاَ ََّ+ٱ َّنإِ ...
 

Maksudnya: ... Sesungguhnya Allah tidak mengubah apa yang ada 

pada sesuatu kaum sehingga mereka mengubah apa yang ada pada 

diri mereka sendiri ...  
 

Kedua: Usaha melakukan perubahan dan perpindahan kepada 

sesuatu yang lebih baik, kita pasti akan merasakan keperitan atau 

menghadapi cabaran. 

Penghijrahan Nabi sallallahu alaihi wasallam dan para sahabatnya 

dihiasi dengan cabaran, keperitan, kepayahan dan bermacam lagi 

kesulitan. Namun, keikhlasan dan kecekalan yang mereka perolehi 

hasil daripada iman yang kukuh menjadikan mereka mampu 

mengharungi semuanya.  
 

Sebagai contoh, seorang sahabat Nabi sallallahu alaihi wasallam 

yang bernama Abu Salamah radiallahu anhu, ketika ingin keluar 

meninggalkan Makkah, dia dan ahli keluarganya telah dihalang oleh 

kabilah masing-masing. Isteri Abu Salamah iaitu Ummu Salamah 

radiallahu anha telah ditahan untuk tinggal bersama kabilahnya 

manakala anak lelaki Abu Salamah pula telah ditahan oleh keluarga 

Abu Salamah. Maka berangkatlah Abu Salamah radiallahu anhu ke 

Madinah seorang diri.  
 

Tidak dapat kita bayangkan keperitan mereka terpisah sebagai 

sebuah keluarga hanya kerana ingin menyelamatkan keimanan 

mereka. Namun berkat kecekalan, keikhlasan dan doa tulus, 

akhirnya keluarga Abu Salamah dan Ummu Salamah telah 

membenarkan keluarga itu bersama semula.  
 

Kisah ini mengingatkan kita supaya menghadapi kepayahan dalam 

melakukan perubahan ke arah kebaikan dengan hati yang cekal. 

Hadapkan harapan kita kepada Allah subhanahu wata'ala kerana Dia 

lah yang akan akhirnya mengurniakan kita kebahagiaan dan 
kejayaan. Ini adalah sunnatullah pada ciptaan-Nya bahawa untuk 

setiap kesulitan yang kita lalui, pasti akan ada kebaikan dan hikmah 

yang terbit daripadanya. Jangan pernah berputus harapan dengan 

rahmah Allah subhanahu wata'ala kerana itulah sunnah Rasulullah 

sallallahu alaihi wasallam dan jalannya mereka yang diredai Allah 

subhanahu wata'ala. 
 

Ketiga: Kepentingan merancang dalam melaksanakan pekerjaan. 
Salah satu pengajaran yang boleh diteladani ialah kepentingan 

pemikiran strategik dan perancangan yang baik. Kita dapat lihat 

betapa hebatnya strategi Nabi Muhammad sallallahu alaihi wasallam 

dalam merancang untuk berhijrah ke Madinah.  
 

Peristiwa hijrah ini menunjukkan bahawa Islam mementingkan 

kebijaksanaan dalam perancangan. Ia merupakan suatu proses 

jangka panjang yang dilakukan secara terancang dan teratur bukan 

sahaja dari segi fizikal tetapi juga dari sudut rohani. Walaupun 

Rasulullah sallallahu alaihi wasallam sudah diberi jaminan 

keselamatan oleh Allah subhanahu wata'ala tetapi Baginda sallallahu 

alaihi wasallam tetap berusaha bersungguh-sungguh bagi mencapai 

kejayaan dan menegakkan syiar Islam.  

Budaya berusaha dengan gigih dan teratur inilah yang perlu kita 

terapkan dalam kehidupan. Kita tidak mahu menjadi masyarakat 

yang hanya melaungkan slogan bahawa kita adalah umat yang 

terbaik sedangkan kita tidak memberikan yang terbaik sama ada di 

dalam kehidupan berkeluarga, bermasyarakat bahkan dalam kerjaya 

dan pembelajaran kita.  Ia hanya akan merugikan kita kelak.  
 

Semoga dengan sedikit kisah peristiwa hijrah yang amat bermakna 

ini mampu menjadi inspirasi untuk kita terus mempertingkatkan iman 

dan amal kepada Allah subhanahu wata'ala, serta perjuangan 

memperbaiki taraf kehidupan ke arah cara hidup yang diredai oleh 

Allah subhanahu wata'ala. Dengan niat, ilmu, usaha dan 

perancangan yang baik, mudah-mudahan kita dapat mencapai 

kejayaan dan kesejahteraan di dunia dan akhirat. 

 

Kaum muslimin yang dirahmati Allah, 
Mengakhiri khutbah pada hari ini, beberapa intipati yang boleh kita 

ambil sebagai pedoman; 
 

Pertama : Hijrah bukan sahaja memaparkan erti keimanan, 

pengorbanan, keikhlasan, ketahanan, keyakinan dan keberanian, 

malah unsur kebijaksanaan, kepentingan perancangan dan strategi. 
 

Kedua : Iman dan tawakal kepada Allah subhanahu wata'ala 

dapat membina daya kekuatan bagi insan. 
 

Ketiga : Umat Islam tidak boleh berputus asa kerana setiap 

kesulitan yang dilalui, pasti ada kebaikan dan hikmah daripadanya.  

Akhirnya, marilah kita bersama-sama menghayati firman Allah 

subhanahu wata’ala dalam Surah at-Taubah, ayat 100 : 

 .مِيْحَِّرلا نِحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُأَ
 نٍـٰسَحِِْ} مهُوعُـَبَّـتٱ نَيذَِّلٱوَ رِاصَنلأَْٱوَ نَيرِجِـٰهَمُلْٱ نَمِ نَولَُّولأَْٱ نَوقُبِـَّٰسلٱوَ
 نَيدِلِـٰخَ رُـــٰهَـنْلأَْٱ اهَـَتتحَْ ىرِتجَْ تٍـٰــَّنجَ مْهُـلَ َّدعَأَوَ هُنْعَ ا۟وضُرَوَ مْهُْـنعَُ َّ+ٱ ىَضَِّر
 )١٠٠( مُيظِعَلْٱ زُوْفَلْٱ كَلَِٰذ ۚ ادًبَأَ آهَيفِ

 

Maksudnya: Dan orang yang terdahulu - yang mula-mula (berhijrah 

dan memberi bantuan) dari orang "Muhajirin" dan "Ansar", dan orang 

yang menurut (jejak langkah) mereka dengan kebaikan (iman dan 

taat), Allah reda akan mereka dan mereka pula reda akan Dia, serta 

Ia menyediakan untuk mereka Syurga-syurga yang mengalir di 

bawahnya beberapa sungai, mereka kekal di dalamnya selama-

lamanya; itulah kemenangan yang besar. 

 تَِ�لآا نَمِ هِيْفِ امَـبِ مْكَُّ�إِوَ نيِعَفَـَنوَ ،مِيْظِعَلْا نِاءَرْقُلْا فىِ مْكُلَوَ ليِْ اللهُ كَرََ^
 لُوْـُقأَ .مُيْلِعَلْا عُيْمَِّسلا وَهُ هَُّنإِ هُتَوَلاَتِ مْكُنْمِوَ نيِّمِ لََّبقَـَتوَ ،مِيْكِحَـلْا رِكْذِّلاوَ
 تِامَلِسْمُلْاوَ ينَْمِلِسْمُلْا رِئِآسَلِوَ مْكُلَوَ ليِْ مَيْظِعَلْا اللهَ رُفِغْـَتسْأَوَ ،اذَهَ يْـلِوْـَق
 رُوْفُغَلْا وَهُ هَُّنإِ هُوْرُفِغْـَتسْافَ تِاوَمْلأَْاوَ مْهُْـنمِ ءِايَحْلأَا تِانَمِؤْمُلْاوَ ينَْنِمِؤْمُلْاوَ
 .مُيْحَِّرلا

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Uَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Uَدِيِّسَ ىٰلَعَ كْرَِوَ̂ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

Kaum muslimin yang dirahmati Allah, 
Marilah kita terus mengimarahkan masjid dan surau dengan 

menunaikan solat fardu secara berjemaah dan majlis ilmu. 

Perkukuhkanlah perpaduan ummah dengan rasa hormat dan taat 

kepada para pemimpin serta kasih sayang sesama masyarakat demi 
kestabilan, kemakmuran dan keharmonian masyarakat di Sarawak. 

Pastikan rezeki yang kita perolehi adalah halal lagi baik. Selain itu, 

kita hendaklah bersungguh-sungguh menghindarkan diri dan ahli 

keluarga daripada terjebak dengan penyalahgunaan dadah dan 

perjudian, agar kehidupan kita selamat, bahagia dan sejahtera.  
 

Pada hari yang mulia ini juga, perbanyakkanlah selawat ke atas Nabi 

Muhammad sallallahu alaihi wasallam seperti yang diperintahkan 

oleh Allah subhanahu wata'ala dalam Surah al-Ahzab, ayat 56: 

 هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 )٥٦( امًيلِسْتَ ا۟ومُلِّسَوَ

Maksudnya: Sesungguhnya Allah dan malaikat-Nya berselawat 

(memberi segala penghormatan dan kebaikan) kepada Nabi 

(Muhammad sallallahu alaihi wasallam); wahai orang yang beriman, 

berselawatlah kamu kepadanya, serta ucapkanlah salam sejahtera 

dengan penghormatan yang sepenuhnya. 

 تَيَّْلصَ امَكَ ،دٍَّمحَـمُ Uَدِيِّسَ لِأٰ ىٰلَعَوَ دٍَّمحَـمُ Uَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Uَدِيِّسَ ىٰلَعَ كْرَِوَ̂ ،مَيْهِارَـْبإِ Uَدِيِّسَ لِأٰ ىٰلَعَوَ مَيْهِارَـْبإِ Uَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Uَدِيِّسَ ىٰلَعَ تَكْرََ^ امَكَ ،دٍَّمحَـمُ Uَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Uَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan, keamanan, keselesaan dan 

kemenangan dalam menghadapi musuh yang sentiasa menganggu 

mereka. Angkatkanlah dan hilangkanlah daripada mereka bala 

bencana, kesedihan, peperangan dan permusuhan dengan limpah 

rahmat-Mu, Tuhan yang Maha Rahmat.  

Ya Allah, ampunilah dosa-dosa dan kesalahan kami, ibu bapa kami,  

ahli keluarga dan guru-guru kami. Limpahkanlah kesejahteraan,  

kedamaian dan kebahagiaan kepada kami semua dalam kehidupan 

di dunia dan di akhirat. 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami daripada melakukan rasuah dan sifat 
terkeji yang menyeleweng daripada peraturan dan undang-undang 

negara. Jauhilah kami dan keturunan kami daripada 

penyalahgunaan dadah. Jadikanlah kami ummah yang berkualiti, 

berintegriti serta cemerlang demi mencapai negara yang aman dan 

makmur serta mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dengan pegangan Ahli Sunnah Wal Jamaah 

dalam seluruh nilai kehidupan kami. Limpahkanlah ke atas kami 

nikmat keselamatan, kesihatan dan keafiatan serta hindarilah kami 

daripada segala wabak penyakit dan kesempitan hidup. 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ^ رُمَُْ£ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


